
Буа муниципаль районы территориясендә авыл  
хуҗалыгы товар җитештерүчеләренә табигый  
характердагы гадәттән тыш хәлләрдән килгән  
матди зыянны билгеләү комиссиясе турында 
 

«Халыкны һәм территорияләрне табигый һәм техноген характердагы гадәттән тыш 
хәлләрдән яклау турында» 1994 елның 21 декабрендәге 68-ФЗ номерлы, «Россия 
Федерациясендә җирле үзидарә оештыруның гомуми принциплары турында» 2003 елның 
6 октябрендәге 131-ФЗ номерлы Федераль законның 16 статьясы нигезендә, Буа 
муниципаль районы территориясендә авыл хуҗалыгы товар җитештерүчеләренә табигый 
характердагы гадәттән тыш хәлләрдән килгән матди зыянны билгеләү максатларында, 
 

КАРАР БИРӘМ: 
 

1. Буа муниципаль районы башлыгының 2019 елның 08 маендагы  47-п  номерлы 
«Буа муниципаль районы территориясендә авыл хуҗалыгы товар җитештерүчеләренә 
табигый характердагы гадәттән тыш хәлләрдән килгән матди зыянны билгеләү буенча 
комиссия төзү турында»гы ( алга таба- Нигезләмә) карары белән расланган,  Буа 
муниципаль районы территориясендә авыл хуҗалыгы товар җитештерүчеләренә табигый 
характердагы гадәттән тыш хәлләрдән килгән матди зыянны билгеләү комиссиясе 
турында  түбәндәге үзгәрешләрне һәм өстәмәләрне кертергә: 

1.1Нигезләмәнең 4 пунктын түбәндәге редакциядә үзгәртергә һәм бәян итәргә: 
«4. Комиссия утырышларын рәис алып бара. Комиссия составында рәис урынбасары 

бар, ул булмаганда рәис вәкаләтләрен башкара.»; 
1.2. Нигезләмәнең 5 пунктын түбәндәге редакциядә үзгәртергә һәм бәян итәргә: 
 «5. Комиссия карары Комиссия утырышында катнашучыларның гади күпчелек 

тавышы белән кабул ителә һәм беркетмә рәвешендә рәсмиләштерелә, беркетмә 
төзелгән көннән алып өч көн эчендә Комиссиянең барлык әгъзалары тарафыннан 
имзалана.». 

2. Әлеге карар рәсми бастырылып чыккан көненнән үз көченә керә һәм  Татарстан 
Республикасы хокукый мәгълүматының рәсми порталында http://pravo.tatarstan.ru/ адресы 
буенча, шулай ук Татарстан Республикасы муниципаль берәмлекләре порталы Интернет 
мәгълүмати-телекоммуникация челтәрендә http://buinsk.tatarstan.ru адресы буенча  
урнаштырылырга тиеш.  

3. Әлеге карарның үтәлешен тикшереп тотуны үземдә калдырам. 

